
Har bir ijodkorda boʻlgani kabi, Halima Xudoyberdiyeva sheʼriyatida ham, mavzu 

erkinligi, rang-barangligi diqqatimizni oʻziga tortadi. Shoira vafo, sadoqat, muhabbat, ayol, 

Ona kabi azaliy mavzularda qalam tebratibgina qolmay, bu mavzular shoiraning nozik 

qirralarini ochishga xizmat qiladi. Xususan, shoira tarixga aynan Vatanimizning tarixiga  

murojaat qilib oʻtmishimizning zarvaraqalarini bitta-bitta varaqlay boshlaydi va oʻzining fikr 

munosabatini lirik kechinmalari hamohangligida  oʻtmishni sheʼriyatga bogʻlab, tarixni 

jonlantiradi. Tarix oʻtmishda boʻlgan voqea-hodisalar haqida soʻzlasa, sheʼriyat oʻtmishga ruh 

baxsh etadi, xalqning orzu-maqsadlari, boshdan kechirganlari, orzu-umidlari toʻgʻrisida 

soʻzlaydi. Masalan, shoira “Saylanma”sidan joy olgan “Mohlaroyim tugʻilajak” sheʼrida  

“Nodirai davron fojeasi, Mashrab, Mirzo Ulugbek fojeasi kunlari kabi xalqimiz tarixida qonli 

yoshlar toʻkadirgan, oʻz qonli yoshlarimizga oʻzimiz choʻkadirgan kunlar boʻlib qoladi. 

Oʻtmishni oʻzgartirib boʻlmaydi.  Ammo undan saboq olib, xulosalar chiqarib, yashash har 

moʻmin-musulmonga ham qarz, ham farzdir…”[1,358] deydi va mazkur sheʼri shunday 

misralar bilan boshlanadi:   

Xalqim deyman ruhim tushib, 

Kimlar koʻngling toʻq qildilar. 

Ming soʻqiring til topishib 

Bir uygʻogʻing yoʻq qildilar 

https://doi.org/10.47390/978-9910-09-259-6/uzb-IV/No-22

Misralardan anglashiladiki, shoiraning kayfiyati toʻgʻridan toʻgri misralarga koʻchadi, 

bunda shoira nimadandir norozi u buni xalqiga soʻzlaydi. Xoʻsh, shoira nega bunday holatda? 

Oʻtmishdan maʼlumki, maʼnaviyati yuqori, xalq uchun jon kuydirgan, ilm-marifat homiylari 

albatta zolimlar qoʻlida halok etilgan, jumladan Mashrab, Mirzo Ulugʻbek, Choʻlpon, Abdulla 

Qodiriy kabi namoyondalarni misol tariqasida keltirish mumkin. Halima Xudoyberdiyeva bu 

safar Mohlaroyim yaʼni Nodirabegimni mavzu sifatida tanlaydi va uning qonli taqdiri 

toʻgʻrisida oʻz qarashlarini sheʼr orqali oʻquvchiga taqdim etadi. 

Nodirabegim (1792-1842) Andijonda Rahmonqulibiy xonadonida dunyoga kelgan.  

Amir Umarxonga turmushga chiqqan. Amir Umarxon  shoh va shoirdir. Amiriy taxallusi bilan 

ijod qilgan. “ Nodira 30 yoshilarga borganda  Umarxon ogʻir xastalikka uchrab vafot etadi. 

Shundan soʻng shoira valiaxd oʻgʻli  Muhammad Alixon hali yosh  boʻlganligi uchun 

mamlakatning  ijtimoiy-siyosiy hamda madaniy  hayotida ishtirok etadi”[2,214] 

Keyingi misralarda shoira shunday deydi: 

Nodira sheʼr aytdi erib, 

Oʻlikka ham oʻt, kuch berdi. 

Lekin birov fatvo berib, 

Nasrulloga qilich berdi... 

Ushbu misralarda Nodiraning ruhiy holati tasvirlanadi u qoldirgan asarlarning har 

birida ruhiy-hissiy tuygʻular junbushga chiqadi,  shoiraning fikricha u erib ijod qiladi,  ikkinchi 

misrada  sheʼrlari shunchaki sheʼr emas, balki oʻlikka ham oʻt yoki olovli kuch beradigan ijodiy 

meros qoldirganiga ishora qiladi. Shuni eslatib oʻtish kerakki, Nodiraning  gʻazal musaddas, 

muxammas, firoqnoma, tarjiʼband, tarkiband kabi lirik merosiga egamiz. 

‘”Nodira shafqatsiz Amir Nasrullo tomonidan qatl ettirilganligi jahon tarixidagi eng 

dahshatli fojiaviy hodisalardan biridir”[3,224]. Halima Xudoyberdiyeva  Buxoro amirining 

Mohlaroyimni qatl ettirganligi bayon qiladi, shoira oʻzining bu amirga nisbatan nafratini 

badiiy tasvirlar asosida tasvirlaydi. Oʻz xalqini oʻtkir tigʻga oʻxshatib metaforadan ustalik bilan 

foydalanadi va xalqiga qarata shunday deydi: 

Xalqim, garchand oʻtkir tigʻsan 

Yolgiʼzlanma, qush-qush oʻtgin 

Nasrulloday oʻgʻil tugʻsang, 

Jonim onam, bepusht oʻtgin. 

Nodirani fojiaviy oʻlimi  shoirani iztirobga soladi va buni u  yurakdan his qiladi,  barcha 

onalarga qarata iltijo ohangida “jonim onam,  bepusht oʻtgin” deya bunaqa farzandning 

boʻlganidan boʻlmagani yaxshi deydi goʻyo. Rahmonqul Orzibekovning Oʻzbek adabiyoti tarixi 

qoʻllanmasida  “Bu fojia haqida hattoki oʻsha davrda yashagan Mutribning “ Shohnomai 

devona Mutrib”, Mirzo Olimning “Ansob us-salotin va tavorixi xavoqin”, asarlarida chuqur 

achinish bilan  bitib qoldirilgan. Mullo Niyoz bin Oxund Muhammadning “Tarixi Shohruxiya”, 

Armaniy Vamberining “ Buxoro yoxud Movarounnahr tarixi” asarlarida ham bu haqda 

gapiriladi”[4,224] deb maʼlumot beriladi. 

Aytgin, xalqim, orim, shanim, 

Biz u yoʻldan bormayamiz,—de 

Qayta topsak Nodirani 

Nasrulloga bermaymiz,—de 

Shoira sheʼrlariga eʼtibor qaratar ekanmiz undalmalar orqali turli narsa yoki 

hodisalarni jonlantirishga muvaffaq boʻladi. Xususan  yuqoridagi misralarda xalqiga qarata 

murojaat qilar ekan, u yanada emotsionallikni oshirish maqsadida xalqini “orim”, “shanim” 

deb ulugʻlaydi va tasrchanlikni oshiradi. 

Maʼlumki ayol muqaddas zot buni shoira takrorlashdan charchamaydi  ayniqsa 

sharqda ayollar  ilmi, sabr-matonat ramzidir. U zot farzand tarbiyachisi kelajak poydevorining 

tamal toshini qoʻyadiga bunyodkordir. Shoira yana iltijo qiladi, Nodiradek ayollarni uvolidan 

qurqadi, ularni badbin kimsalardan asrashni soʻraydi.  Halima Xudoyberdiyeva sheʼriyatida 

ayol obrazi yuqori oʻrinda turadi u gohida Ona, opa-singil, qizlar obrazini gavdalantirsa  ushbu 

sheʼrda esa Nodirabegimga diqqat-eʼtiborini qaratadi, sheʼrning oxirgi bandida shoira 

kelajakka umid bilan qaraydi shoira sheʼrning boshlanish nuqtasida tarixning qora dogʻlarini 

qalamga olgan boʻlsa, asta-sekinlik bilan bu dogʻlar kelejakka boʻlgan ishonchga, umidga 

aylanadi, oʻquvchiga ijobiy kayfiyat ulashadi aslida ham shunday tarix  yoʻl quyilgan xatoni 

boshqa takrorlamaslikka oʻrgatadi, buni shoira yaxshi bilgani holda sheʼrning yakuniy 

misralarida shunday deydi: 

Uygʻondik de, tiklan, qalqqin, 

Koʻzlarngda kun kulajak. 

Sen ishontir, shu kun, xalqim, 

Moxlaroyim tugʻilajak. 

Hozirgi kunda jamiyatimizda ayollarning oʻrni beqiyosdir. Ular taʼlim, ilm-fan sohasida 

shuningdek  siyosat va rahbarlikda, sogʻliqni saqlash hamda  biznesda eng asosiysi oilada 

asosiy kuch  boʻlib kelmoqda. Halima Xudoyberdiyeva mana shunday ayollarimizni ehtimol 

kelajagimiz  “Mohlaroyim”lari sifatida eʼtirof etgandir. 

“Lirikaning bosh xislati shoir qalbida yuz beradigan kechinma, shu kechinma uygʻotgan 

tuygʻularni soʻz orqali voqe qilish sanʼatidir”[5,148] Ijodkorning xarakteri va uning kayfiyati 

uning asarlariga beixtiyor koʻchadi, ijodkor nimani nazarda tutayotganligi yaratilgan asarning 

mazmunidan bilinib turadi. Halima Xudoyberdiyevaning ham asarlariga diqqat qilinsa ayol 

ruhiyati olamini chuqur bilimdoni ekani, sheʼrlarida ayolning nozik qirralaridan tortib uning 

kuchli tomonlarini  kashf qilib borish mumkin, masalan ishonch, umid kabi fazilatlar Halima 

Xudoyberdiyeva xarakteriga xos boʻlgan tushunchalar boʻlib yuqoridagi sheʼrdan ham 

kelajakka boʻlgan ishonch aniq koʻrinib turadi. Shoiraning “Buyuk qushlar” toʻplamidan oʻrin 

olgan quyidagi toʻrtligida shunday deydi: 

Mening bor yoʻgʻim umidga oʻtgan, 

Farqlay olmay goho yolgʻon, chinni men, 

Har bitta kesakdan 

Gavharlik kutgan, 

Javohirlik kutgan jinniman 

Ayol zotining hilqatigiga eʼtibor berilsa uning taqdiri, kechmishi umid ustiga qurilgani 

maʼlum boʻladi. U tugʻlishidan baxtning umidida, keyinchalik yorga umid qilib hattoki 

farzandining kelajagiga umid bilan umr goʻzarolik qiladi, hatto hozir barchasi qorongʻu yomon 

boʻlsa-da “ har bitta kesakdan gavharlik kutadi” u ishonadi yorugʻ kunlar kelishiga, nimalardir 

yaxshi tomonga oʻzgarishiga chunki bu ruhiy kuchdir, ayolga berilgan ustuvor kuchdir bu 

kuchdan shunday foydalanadiki, hatto oʻzini “jinni” deb tariflaydi bu jinnilik  hayotiy kuch 

manbai insonni kelajak tomon, ildamlashga undaydigan ruhiy ustundir. Zero Qurʼonda Alloh 

aytadi: “ Allohning rahmatidan noumid boʻlmanglar” ( Zumar surasi, 53-oyat) 

Xullas Halima Xudoyberdiyeva sheʼriyati ruhiyat ustunlik qiladi. Bu ruhiy manzarani 

tasvirlash maqsadida turli badiiy tasvirlardan masalan, oʻxshatish, maʼno kuchaytirishlardan, 

shuningdek biror kishi yoki narsaga qarata murojaat qilib oʻz munosabatini kayfiyatini 

kuchliroq ifodalash uchun foydalanadi. Shoiraning ijodiga eʼtibor qilinsa voqelar kechinmalar 

gʻamli holatdan ijobiy tomonga oʻzgara boshlaydi, asta-sekin  goʻzal bir shaklda namoyon boʻla  

boshalydiki bu holatni umid, ishonch, sabr-toqat koʻngilga jo boʻlgan goʻzal tuygʻular deyish 

mumkin. 

